
 

 

LAATKOM BELEID 

 

Ouers en leerders moet besef dat indien ‘n leerder laat is vir klas, dit ‘n groot ontwrigting vir die 

klas en ‘n verleentheid vir die betrokke leerder is. Gevolglik word alle ouers gereeld deur middel 

van omsendbriewe aangemoedig en herinner om toe te sien dat leerders betyds by die skool 

afgelaai word.  Die skool begin elke oggend om 08:00, reg deur die jaar. 

 

Leerders wat laat kom, dit wil sê na 08:00, kry ‘n mondelinge waarskuwing. Indien dieselfde leerder 

‘n tweede keer laatkom, word een van ons skool se standaard briefies (Jammer, maar….) aan die 

leerder oorhandig wat deur sy/haar ouer/voog geteken word en die volgende dag aan sy/haar 

klasonderwyser oorhandig moet word. 

 

As dieselfde leerder ‘n derde keer laat is, word die leerder na die skoolhoof se kantoor gestuur om 

te verduidelik hoekom hy / sy weer laat is.   

 

Die hekwagte (sekuriteitswagte) sal daagliks leerders wat laatkom op ‘n klaslys afmerk sodat die 

nodige kontrole gehou kan word.  Hierdie inligting sal by die sekretaresse bewaar word en dit sal 

aangeteken word op die leerderprofiele. 

 

Onderwysers moet ook daagliks (net soos die bywoningsregister) rekord hou van leerders wat 

laatkom sodat daar aan die einde van die kwartaal ‘n aparte gekleurde briefie (saam met die 

verslag) huis toe gestuur kan word wat die hoeveelheid dae reflekteer waarop die leerder laat was 

vir skool.   

 

Leerders wat laat kom met ‘n geldige briefie of ‘n oproep van die ouer/voog om die rede vir die 

laatkom te verduidelik, is aanvaarbaar, tensy dit ‘n gewoonte raak. 

 

 

 


